Carol plygain, i’w ganu ar fesur a elwir Down with the Roundheads.

1.

I’r Arglwydd cenwch newydd gân 

( chalon hoyw loyw lân;

Down o flaen Duw ( pheredd dôn,

Rhown ddiolchiade i radde’r Iôn;

Clywch leferydd Un a Thri,

Mae gole ’nawr i’n galw ni;

Na chledwch mo’ch calonne mwy

Mewn anwiredd, glafedd glwy’;

Mewn nerth ac iechyd llawenhawn,

Yn Nuw tragwyddol ddoniol ddawn;

Dyfndere’r ddaear sy yn ei law

A’r holl fynyddoedd drumoedd draw;

Y m(r sydd eiddo iddo ef

A sychdir daear, lafar lef;

Ymostyngwn ger ei fron

Gan ganu salme ( lleisie llon.

2.

Y ddaear oll a’th fola di,

Y Tad tragwyddol, rasol Ri;

Arnat ti mae angylion nef

Yn rhoi’n wastadol lwyddol lef;

Cerubin a seraffin sydd 

Yn llefaru nos a dydd;

I ti, Dduw’r Saboth, mae dy blant

Yn cydganu “Sant, Sant, Sant”;

Nef a daear sydd yn llawn

O’th ogoneddus ddawnus ddawn;

Yr apostolion a’th fawl di,

Y Tad tragwyddol, rasol Ri;

Mae’r holl broffwydi, heini hawl,

Yn rhoi iti weddus foddus fawl

A’r eglwys l(n, hyfrydlan fri,

Mewn gwlad a thre’ sy’n d’adde’ di.

3.

Cymerest arnat ti dy hun,

Wiw rade doeth, waredu dyn;

Gorchfygest holl nerth ange gau 

I’n dwyn yn (l o uffernol ffau;

Ti agorest dyrnas nef i ni

Ond credu heddiw yn d’enw di;

Rhoist bawb i dreio rhodio’n rhydd,

Diame ar daith, a dyma’r dydd;

Dyma’r dydd diddana’ erioed,

Dyma’r dydd yn rhydd y’n rhoed;

Dydd i ddynol raddol ryw

I’n dwyn o’n dig, Nadolig Duw;

Dydd yr impiwyd pawb oedd drist

Mewn naws a grym yn Iesu Grist;

Dydd y gwelwyd had y Gair

Ar fronne gwynion mwynion Mair.

4.

Yr oedd o yn hollalluog Dduw

Ac Arglwydd anrhydeddus yw;

Mae fo yn Frenin mawr ei rad

A gogyfuwch oll (’i Dad;

O’r nef y daeth i brynu dyn,

Fe gymre ein beichie ni arno ei hun;

Pan aeth y gair i Fair ei fam,
Hon oedd wyryf bur ddi-nam,
Hi feichioge yn rhyfedd iawn 

O’r Ysbryd Gl(n trwy ddiddan ddawn;

Ac felly yr aeth Mab Duw yn ddyn,

Yr oedd dwy natur ynddo ynglŷn;

I Grist rhown fawl, ei hawl o ei hun,

Sef Mab i Dduw a Mab i ddyn,

A Mab mewn dawn o fam heb dad

A Mab Duw’r hedd heb fam mewn rhad.

5.

Cyn goleuo’r dydd, cyn torri’r wawr,

Danfonodd Duw gwmpeini mawr

I’r lle ganesid Crist ei hun,

Brenin doeth i brynu dyn;

Pan glywe’r doethion hynod hyn

Aen’ i drafaelio amdano yn dynn;

Caen’ wrth y seren lawen le

Y man roedd Brenin tyrnas ne’;

Pan ydoedd Crist yn ddeuddeg oed,

Dyna’r peth rhyfedda’ erioed,

Fe holodd y doctoried clir,

Synwyrola’, doetha’ ar dir;

Disgynnodd ysbryd ar Fab Duw

Megis clomen lawen liw,

A llef a ddwede yn ddigon ffri,

“Yn hwn fe’m llwyr fodlonwyd i”.

6.

Gorchfygu Satan gwn(i mewn pryd,

Pregethu efengyl i’r holl fyd;

Fe wnaeth i’r cruplied yn ddi-fraw

Neidio a rhodio heb dripio draw;

Mawr oedd gwyrthie un Mab Duw 

Yn cyfodi’r meirw i fyw

A bwrw allan gythrel mawr

O’r lloerigion waelion wawr;

Crist oedd ddidwyll ym mhob oed,

Nid argyhoeddodd neb o erioed;

Yr oedd o yn ddiddrwg fel yr oen,

Yn fyr ei barch, yn fawr ei boen;

Am ddeg ar hugen arian trist

Fe ddarfu i Suddas werthu Crist;

Rhoed arno farn marwoleth dost

A Christ a chwipiwyd wrth y post.

7.

( mantell goch fe’i gwisgwyd ef

I’n prynu ni, pur anian nef,

Ac ar ei arleisie rhodde’r rhain,

Garw iawn ddrwg, y goron ddrain;

Gwedi diosg Crist drachefn

Y groes a gariodd ar ei gefn,

Ac yno yr hoeliwyd Mab Duw Tri

Ar y pren yn noeth i’n prynu ni;

Ei waed a roes o’i galon lân

I’n dyrchafu a’n tynnu o’r tân;

Fe ddioddefodd Crist ei hun

Munud tost am enaid dyn;

Nid oedd yn l(n i’n tynnu o’r loes

Na dawn na grym ond Oen y groes;

Rhown foliant iddo nos a dydd

Am iddo ’mroi i’n rhoi ni yn rhydd.

8.

Mawr oedd cariad Crist i ni

Pan ollynge ei waed yn lli’

I wneuthur undeb a gwellhad

A rhoi’n gyt(n y dyn a’i Dad;

Crist sydd inni yn fugail mwyn,

Cywira’ erioed yn caru’r ŵyn;

Rhoddi ei einioes dros y praidd,

Drwy faith air blin difetha’r blaidd,

Ac felly dylen ninne yn awr

Sy’n rhith Cristnogion, wiwlon wawr,

Garu ein gilydd o bob oed,

Ni ddrygodd Cariad neb erioed;

Cenfigen sydd bob dydd yn dost

A Balchder, cynnen filen fost;

Males chwerw, garw gur,

Sydd yn diffrwytho Cariad pur.

9.

Nid ydyw hyd y byd ond byr,

Oes y gwycha’ a’r doetha’ a dyr;

Camel aiff drwy gyfyng le

Cyn yr (’r traws i dyrnas ne’;

On’d ydy yn ddrych i’r gwych eu gwedd

Mai golud bach yw gwaelod bedd?

Heddiw yn Nuw ymlawenhawn,

Yfory gŵyl i farw a gawn;

Mae oed ein Harglwydd mawrlwydd maith

Dau cant ar bymtheg, wiwdeg waith,

A phum dengmlwydd, hylwydd hy,

A thair ar hugen, lawen lu;

A dyma’r dydd drwy ffydd coffawn,

Sef dydd Nadolig, ddiddig ddawn;

Mewn caredigrwydd hylwydd hen

Dyle pob sawl roi mawl, Amen.

Llsgr. CM 41, ii, 7
Carol plygain iw ganu ar fesur a Elwir Down with The Round heads.

1.

Ir arglwydd cenwch newydd gân 

a chalon hoew loew lân

Down o flaen Duw a pheraidd dôn

Rhown ddiolch=Iade ei radde r Iôn

Clowch leferydd un a thri, mae gole n awr in galw ni

na chaledwch moch calone mwy

mewn anwiredd glafedd glwy

mewn nerth ag Iechyd llawenhawn

yn nuw tragwyddol ddoniol ddawn

Dyfnderau r ddaiar sydd yn i law

ar holl fynyddoedd drumoedd draw

y mor sydd Euddo iddo ef, a sychdir daiar lafar lef

ymosdyngwn ger i fron, gan ganu salme a lleisie llon

2.

y ddair oll ath fola di, y tad tragwyddol rasol ri

arnat ti mae angylion nef, yn rhoi yn wasdadol lwyddol lef

Cerubin a seraffin sydd, yn llefaru nos a dydd

Itti dduw r saboeth mae dy blant

yn Cyd ganu sant sant sant

nef a daiar sydd yn llawn

oth ogoneddus ddownus ddawn

yr apostolion ath fawl di

y tad tragwyddol rasol ri

mae r holl brophwydi heini hawl

yn rhoi itti weddus foddus fawl

ar Eglwys lan hyfrydlan fri

mewn gwlad a thre sy’n dadde di

3.

Cymeraist arnat ti dy hyn

wiw radau doeth waredu dyn

gorchfygais holl nerth ange gau 

In dwyn yn ol o uffernol ffau

Ti agoraist dyrnas nef ini

ond credu heddyw yn denw di

Rhoest bawb i dreio rhodio yn rhydd

di ame ar daith a dyma r dydd

Dyma r dydd diddana erioed

Dyma r dydd yn rhydd ein rhoed

Dydd i ddynol raddol ryw

ein dwyn on dig nadolig Duw

Dydd yr Impiwyd pawb oedd drist

mewn naws a grum yn Iesu grist

Dydd y gwelwyd had y gair

ar frone gwnion mwynion mair

4.

Yr oedd o’n holl alluog dduw

ag arglwydd anrhydeddus yw

mae fe n frenin mawr i rad

a gogyfiwch oll ai dad

or nef y daeth i brynu dyn

fe gymre n beichie ni arno i hyn

pan aeth y gair i fair i fam

hon oedd wyryf bur ddi nam

hi feichioge n rhyfedd Iawn 

or ysbryd glan trwy ddiddan ddawn

ag fellu raeth mab Duw yn ddyn

yr oedd dwy natur ynddo ynglyn

I grist rhown fawl ei hawl o i hyn

Sef mab i dduw a mab i ddyn

a mab mewn dawn o fam heb dad

a mab duw r hêdd heb fam mewn rhad

5.

Cyn goleuo r dydd cyn tori r wawr

Danfonodd Duw gwmpeini mawr

Ir lle ganasid Crist i hyn

brenin doeth ei brynu dyn

pan glowe r doethion hynod hyn

aen i drafaelio am dano yn dynn

Caen wrth y seren lawen le

y man roedd brenin Tyrnas ne

pan ydoedd Crist yn ddeuddeg oed

dyna r peth rhyfedda erioed

fo holodd y doctoried clir

synwyrola doetha ar dir

disgynodd ysbryd ar fab duw

megis clomen lawen liw

a llef a ddweude yn ddigon ffri

yn hwn fe’m llwyr fodlonwyd î

6.

gorchfygu Sattan gwnau mewn pryd

pregethu Efengyl ir holl fyd

fe wnaeth ir cribled yn ddi fraw

neidio a rhodio heb dripio draw

mawr oedd gwrthie un mab duw 

yn Cyfodi r meirw i fyw

a bwrw allan gythrael mawr

or lloerigion waelion wawr

Crist oedd ddidwyll ymhob oed

nid argyhoeddodd neb o erioed

yr oedd o yn ddiddrwg fel yr oen

yn furr i barch yn fawr i boen

am ddeg ar higien arian trist

fe ddarfu i suddas werthu crist

Rhoed arno farn marwoleth dost

a christ a chwipiwyd wrth y post

7.

A mantell goch fe i gwisgwyd ef

In prynu ni pur anian nef

ag ar ei arleisie rhodde rhain

garw Iawn ddrwg y goron ddrain

gwedi diosg Crist drachefn

y groes a gariodd ar i gefn

ag yno yr hoeliwyd mab duw tri

ar y pren yn noeth in prynu ni

I waed a roes oi galon lân

In derchafu an tynu or tân

fe ddioddefodd crist i hŷn

munud tost am Enaed dyn

nid oedd yn lan ein tynu or loes

na dawn na grum ond oen y groes

Rhown foliant iddo nos a dydd

am iddo mroi in rhoi ni yn rhydd

8.

mawr oedd cariad crist ini

pan ollyngie ei waed yn llî

I wneuthur undeb a gwellhad

a rhoi yn gytun y dyn ai dad

Crist sydd ini yn fugail mwyn

Cowira erioed yn caru r wŷn

Rhoddi i einioes dros y praidd

drwy faith air blin difetha r blaidd

ag fellu dylen nine yn awr

sy n rhith Cristnogion wiwlon wawr

garu yn gillydd o bob oed

ni ddrygodd cariad neb erioed

Cynfigen sydd bob dydd yn dost

a balchder cynen filen fost

males chwerw garw gur, sydd yn diffrwytho cariad pur

9.

nid ydyw hyd y byd ond burr

oes y gwcha ar doetha dur

Camel eiff drwy gyfing le

Cyn ra r traws ei dyrnas ne

ond ydi yn ddruch ir gwych i gwedd

mae golyd bach iw gwaelod bedd

heddyw yn nuw ymlawenhawn

y foru gwyl i farw a gawn

mae oed ein harglwydd mowrlwydd maith

Dau Cant ar bymtheg wiwdeg waith

a phum dengmlwydd hylwydd hu

a thair ar higien lawen lu

a dyma r dydd drwy ffydd Coffawn

sef dydd nadolig ddiddig ddawn

mewn caredigrwydd hylwydd hen

Dylae pob sawl roi mawl Amen

Hugh Jones Llangwm ai Cant

Y testun

Copїwyd y llsgr. sy’n cynnwys wyth o faledi Huw Jones gan Rees Lloyd, Nant Irwen, oddeutu 1778. Mydryddwyd y flwyddyn 1773 yn y pennill olaf. 

